Қазақ баласын қазақ тілімен тәрбиелейік
           Бір заман бір замаңға орын берген кезең. Қоңыр терең мағыналы, астарлы сөздерін неге біздер жаһандану заманында да алдымен мектеп қабырғасынан бастап түсіндірмеске. Қазақ тағдырын түбегелей ойластыратын заманға жетсек те, ортаға салар ой сан алуан. Біреу өткізіп айтады, біреу жетесіне жеткізіп айтады демекші, мен де ұстаз ретінде мемлекеттік тіл мәселесіне орай өз ойымды ортаға салғым келеді.
        Барлық тәрбие атаулының негізі тілде жататын «Тәрбие басы-тіл» деп М.Қашқари айтып кетсе, ұлы Мұхан (Мұхтар Әуезов) «Ел боламын десең, бесігіңді түзе» деп уайым жеген екен. Бұл екі ғұламамыз да адам тәрбиесіндегі негізгі ұстын алдымен отбасынан басталады дегенді астарлы оймен жеткізіп тұр. Яғни тілге мән біле бірсек, өзінің діліне, тарихына, әдеби, мәдени мұраларына селқос қарамайтын ұрпақ  тәрбиелей алатынымызды меңзеп отыр. Нағыз тәрбие ауылдан бастау алатынына өзімде куә болудамын.
      Ал ұлттың негізі, тек дегеніміз не, оны қалай, немен түсіндіруге болады дегенге келсек, әрине мұны қазақы тәрбие мен қазақ тілін жілік мандай шағатын кез келген жан түсіндіріп берері анық. Қазақты  қазақ тілімен тәрбиелеудің бағдарламасы болу керек. Мұндай бағдарлама жалпы қазақ мектептері ғана емес, аралас мектептер үшін де аса қажет.
      Сонда ғана қазақ тілі аясын кеңейеді.
      Сонда ғана тілдік ортаны сақтап қала аламыз.
      Бүгінгі  таңда мемлекеттік тілге ынта, ықылас әлдеқайда жоғары. Бұд жерде педагогтардың мықты ұжымын қалыптастыра отырып, мемлекеттік тілге баулыдың озық тәжирибелерін өз білім ошақтарымызда пайдалана білсек, ұтарымыз көп болмақ. Ғалымдардың зерттеуінше, жас баланың ойлау жүйесінде сөйлетіп өқытпай,ойлау жүйесі мүлдем бөлек басқа тілде сөйлетіп, оқытатын болса, мидағы  бұрыннан бар жүйеге жаңа, бейтаныс жүйе қарама-қайшы келіп, яғни, бір-біріне кедергі жасап, баланың ойлау қабілеттерінің дамуында тежелеу пайда болатынын ғалымдар дәлелдеп отыр. Сондықтан да қазір өркениетті елдерде бастауыш мектептегі оқу бағдарламасы тек ана тілінде жүріп, шет тілдері содан кейін барып  оқытылса. Баланың ойлау жүйесі бастауыш сыныптарда қалыптасып болған соң барып шет тілдерін оқытса, ол тез игеріп кетеді екен.
            Қазір әлемдік деңгейде жаһандану үрдісі жүріп жатқан кезде дүниежүзінің халықтары өздернің тілін, мәдениетін қорғауға шұғыл кірісіп жатыр. Өйтпесе, ұлт ретінде жойылып кетеді. Қам жасау, ол үшін тілін қорғау ұлт ертеңін ойлағандықтан. Тіпті жиырмасыншы ғасырда ең үлкен империяны құрған Ресей де, Еуропаның Франция, Германия сияқты азулы мемлекеттерінің өздері халықаралық деңгейде кеңінен қолданып жүрген тілдерін сақтауға әлдеқашан көшкен. Ал жаһанданудың қозғаушы күші Американың өзі болса, әлемді бір оқ шығармай, ағылшын тілімен жаулап алуға бет шешіп кіріскенде бәрімізде күәміз.
         Сонымен, тіл-ұлттың қаны, жаны, рухы. Жансыз нәрсе-өлі нәрсе. Қансыз – қасиетсіз, рухсыз тіл-өлік. Болашақ ұрпағымызға ұлттың сана қалыптастыра алсақ, ұстаздардың да еңбегінің жаңғаны.
       Тұғыры берік тіліміздің жаны сірі қасиетті тіл екенің, заңғар жазушы Шыңғыс Айтматовтың «Тіл-жоқ жерде ұлт жоқ» екендігін өскелен ұрпақ құлағына құя беруді ұмытпасақ екен.

